
				এই পাতাটির মুদ্রণ সংশোধন করা প্রয়োজন। 
তোমার সমস্ত পশু পক্ষীর নয়নে অঙ্গুলি বুলায়ে দিই, শয়নে শয়নে নীড়ে নীড়ে গৃহে গৃহে গুহায় গুহায় করিয়া প্রবেশ, বৃহৎ অঞ্চলপ্রায় আপনারে বিস্তারিয়া ঢাকি বিশ্বভূমি স্বস্নিগ্ধ আঁধারে ।
আমার পৃথিবী তুমি বহু বরষের ; তোমার মৃত্তিকাসনে আমারে মিশায়ে ল’য়ে অনন্ত গগনে অশ্রান্ত চরণে, করিয়াছ প্রদক্ষিণ সবিতৃমণ্ডল, অসংখ্য রজনীদিন যুগযুগান্তর ধরি, আমার মাঝারে উঠিয়াছে তৃণ তব, পুষ্প ভারে ভারে ফুটিয়াছে, বর্ষণ করেছে তরুরাজি পত্রফুলফল গন্ধরেণু; তাই আজি কোনো দিন আনমনে বসিয়া একাকী পদ্মাতীরে, সম্মুখে মেলিয়া মুগ্ধ আঁখি সর্বব অঙ্গে সর্বব মনে অনুভব করি’ তোমার মৃত্তিকা মাঝে কেমনে শিহরি’ উঠিতেছে তৃণাস্কুর ; তোমার অন্তরে কি জীবন-রসধারা অহর্নিশি ধরে’

	        এই পাতাটি অন্য কোনো ভাষায় উপলব্ধ নয়।

